App. Civ. 259/18/1

QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar |-Erbgha, 25 ta’ Jannar, 2023.

Numru 31

Rikors numru 259/2018/1 FDP

Anthony Spiteri Paris
V.
Direttur tal-Uffiééju Kongunt, u b’digriet tas-7 ta’ Lulju 2021 I-

Awtorita tal-Artijiet giet awtorizzata tintervjeni fil-proc¢eduri in
status et terminis

II-Qorti:

1. Rat ir-rikors guramentat li I-attur ipprezenta fl-20 ta’ Marzu, 2018,
u li jagra hekk:

“1. Dikjarazzjoni dwar I-Oggett u I-Fatti tal-Kawza

1.1.1lli I-esponent kien jidditjeni taht titolu ta’ enfitewsi temporanja I-
proprjeta bin-numru disgha u disghin (99) gewwa Triq San Trofimu
fTas-Sliema;

1.2.1lli I-konéessjoni enfitewtika kienet originarjament nghatat mill-
aventi kawza tal-intimat permezz ta’ kuntratt fl-atti tan-Nutar Giuseppe
Metropoli tal-erbgha u ghoxrin (24) ta’ Mejju tas-sena elf tmien mija u
sitta u sittin (1866) u dan ghal terminu ta’ disgha u disghin (99) sena
(Dokument anness u mmarkat bhala Dok A);

1.3.1lli din il-konéessjoni enfitewtika originali Jiet ipprorogata permezz
ta’ kuntratt fl-atti tan-Nutar Giovanni Calleja Schembri ta’ nhar is-sitta
(6) ta’ Gunju tas-sena elf tmien mija u disgha u sebghin (1879), biex
b’hekk il-kon¢essjoni enfitewtika in kwistjoni giet fi tmiemha nhar it-
tletin (30) ta’ Gunju tas-sena elfejn u hmistax (2015) (Dokument
anness u mmarkat bhala Dok B);

1.4.1lli I-fond bin-numru 99 gewwa Trig San Trofimu fTas-Sliema
huwa okkupat minn Evelyn Debono, cittadina Maltija, bhala r-
residenza ordinarja taghha, b’dan li ilu hekk okkupat ghal diversi snin
u kien hekk okkupat ukoll meta giet fi tmiemha I-konc¢essjoni
enfitewtika relattiva msemmija aktar ‘il fuq (Dokumenti annessi u
mmarkati bhala Dok C u D);

1.5.1lli a tenur tal-Artikolu 12(4) u 12(6) tal-Ordinanza Li Tnehhi I-
Kontroll tad-Djar, Kap. 158 tal-Ligijiet ta’ Malta, I-esponent ghandu d-
dritt li jikkonverti din il-konéessjoni enfitwetika temporanja fwahda
perpetwa u ghal dan il-ghan ghandu d-dritt jitlob lill-intimat jersaq
ghall-pubblikazzjoni tal-att pubbliku skont il-Ligi;

2. Ragduni ghat-Talbiet fdawn il-Pro¢eduri

2.1.1lli permezz ta’ ittra ta’ nhar is-sebgha (7) ta’ Lulju tas-sena elfejn
u hmistax (2015) l-esponent talab lid-Direttur tal-Uffic¢ju Kongunt
bhala d-dominus tal-proprjeta in ezami sabiex ai termini tal-Artikolu 12
tal-Kap. 158 I-koncessjoni enfitewtika temporanja tigi konvertita ghal
wahda perpetwa (Dokument anness u mmarkat bhala Dok E);

2.2llli permezz ta’ ittra datata nhar is-sebgha u ghoxrin (27) ta’
Settembru tas-sena elfejn u sittax (2016) I-intimat Direttur tal-Ufficc¢ju
Kongunt gharraf lill-esponent li t-talba tieghu ghal konverzjoni minn
enfitewsi temporanja ghal wahda perpetwa giet irrifjutata, u dan
minghajr ebda raguni valida fil-Ligi (Dokument anness u mmarkat
bhala Dok F);

2.3.1lli r-rikorrent rega nterpella lill-intimat jersaq ghall-pubblikazzjoni
tal-att notarili relattiv fejn I-intimat jirrikonoxxi lir-rikorrent bhala |-
utilista perpetwu tal-fond 99, Trig San Trofimu, Tas-Sliema, u dan
permezz ta’ ittra uffi¢jali numru 4566/2017 ipprezentata nhar is-sitta
(6) ta’ Dicembru tas-sena elfejn u sbatax (2017) (Dokument anness u
mmarkat bhala Dok G);

2.4.1lli, nonostante din I-interpellazzjoni, l-intimat baga’ inadempjenti u
kien ghalhekk li r-rikorrent ma kellu ebda triq ohra hlief li jintavola I-
pro¢eduri odjerni sabiex jissalvagwardja d-drittijiet tieghu;

2.5.1lli I-esponent jiddikjara li huwa jaf b’dawn il-fatti personalment;
3. Talbiet

Jghid ghalhekk I-intimat ghaliex m’ghandiex din I-Onorabbli Qorti,
previa kwalsiasi dikjarazzjoni necessarja u opportuna u ghar-
ragunijiet premessi kif ukoll ghal dawk kollha li jistghu jirrizultaw wagqt
it-trattazzjoni ta’ dawn il-pro¢eduri:

i. Tiddikjara u tiddeciedi li r-rikorrent ghandu d-dritt Ii jikkonverti |-
utile dominium temporanju relattiv ghall-fond 99, Triq San Trofimu
fTas-Sliema, liema koncéessjoni enfitewtika skadiet nhar il-15 ta’
Gunju, 2015, ghal ¢ens perpetwu u dan ai termini tad-dispozizzjonijiet
tal-Artikoli 12(4) u 12(6) tal-Kap. 158 tal-Ligijiet ta’ Malta;

ii. Tikkundanna lill-intimat sabiex, fi zmien qasir u perentorju li jigi
prefiss minn din I-Onorabbli Qorti, jersaq ghall-pubblikazzjoni tal-att
notarili relattiv fejn I-intimat jirrikonoxxi lir-rikorrent bhala I-utilista
perpetwu tal-fond 99, Trig San Trofimu, Tas-Sliema;

iii. Tinnomina Nutar ghall-pubblikazzjoni tal-att relattiv tal-
koncessjoni enfitewtika perpetwa a tenur tad-dispozizzjonijiet tal-
Artikoli 12(4) u 12(6) tal-Kap. 158 tal-Ligijiet ta’ Malta u dan f'data, hin
u lok li jigu stabbiliti minn din I-Onorabbli Qorti;

iv. Tinnomina kuraturi sabiex jirraprezentaw |-eventwali kontumacja
tal-intimat fuq l-att relattiv;

Bl-ispejjez, komprizi dawk tal-ittra ufficjali ta’ nhar is-sitta (6) ta’
Dicembru, 2017, kontra I-intimat li huwa minn issa ngunt in subizzjoni.”

2. Rat ir-risposta guramentata tad-Direttur konvenut li in forza taghha
eccepixxa illi:
“1. i preliminarjament ghandu jigi ssolevat li r-rikors mressaq mir-

rikorrenti huwa wiehed res judicata u dan ghaliex huwa identiku
ghar-rikors imressaqg mir-rikorrenti stess fl-ismijiet Anthony Spiteri
Paris vs Direttur tal-Uffic¢ju Kongunt Rikors Numru 265/2017JRM
liema sentenza giet deciza nhar is-7 ta’ Novembru 2017 bejn |-
istess partijiet u fuq I-istess fatti, premessi u talbiet ghal dawk tal-
kawza odjerna. llli din s-sentenza ma gietx appellata mill-partijiet
u ghalhekk isegwi li s-sentenza ¢itata hija llum res judicata;

2.

6.

7.

[lli fir-rigward tal-ewwel e¢cezzjoni, jehtieg li ssir prova li l-ispejjez
tal-kawza Anthony Spiteri Paris vs Direttur tal-Uffic¢ju Kongunt
Rikors Numru 265/2017JRM gew imhallsa u saldati u fin-nugqas
[-esponenti je¢epixxi I-improponibbilta’ ta’ din I-azzjoni;

Il minghajr pregudizzju ghas-suespost, it-talbiet tar-rikorrenti ged
jitolbu li d-decizjoni mehuda mill-esponenti tigi ribaltata u dan
minghajr ma jaghmlu riferenza ghall-artikolu 469A tal-Kapitolu 12
tal-Ligijiet ta’ Malta fil-kawza odjerna. llli skont dispozizzjonijiet
legali u I-gurisprudenza nostrana huwa stat ta’ fatt li sabiex it-
talbiet tar-rikorrenti jigu milqugha, d-decizjoni tal-esponenti
jehtieq li titwaqqa’ permezz tal-artikolu hawn fuq citat. Ghandu jigi
ssottolinjat li r-raguni ghaliex ir-rikorrenti nagas milli jressaq it-
talbiet tieghu taht Artikolu 469A tal-Kapitolu 12 tal-Ligijiet ta’ Malta
hija ghaliex id-decizjoni ikkontesta mill-esponenti ttiehdet snin ilu
liema zmien jaccedi s-sitt xhur preskrizzjoni ai termini ta’ sub-
artikolu tlieta. Ghal dawn ir-ragunijiet, it-talbiet tar-rikorrenti gatt
ma jistghu jintlagghu u dan ghaliex minkejja t-talbiet huma
fformulati dags li kieku r-rikors tressaq taht I-artikolu tal-ligi li jkopri
ghall-istharri§g gudizzjarju (minghajr ma ssir referenza ghalih)
jsegwi ghalhekk li I-Qorti ma tistax takkolta t-talbiet attrici ghar-
raguni li I-azzjoni hija kolpita bid-dekadenza ta’ sitt xhur;

[l fil-mertu jigi eccepit illi r-rikorrenti ma ghandux jedd jipprevalixxi
rwiehu mil-ligi sabiex tigi koncessa favuru il-koncessjoni
emfitetwika perpetwa;

llli I-esponenti diga ezaminaw il-pretensjonijiet tar-rikorrenti fejn
diga’ kienu indikaw li r-ragunijiet ghaliex r-rikorrenti ma jissodisfax
il-kriterji tal-ligi;

Il I-pretensjonijiet tar-rikorrenti huma infondati fil-fatt u fid-dritt;

Salv e¢cezzjonijiet ulterjuri;

Bl-ispejjez.”

3. Rat in-nota tad-Direttur konvenut tas-6 ta’ Ottubru, 2020, li in forza

taghha rtira t-tieni e¢cezzjoni tieghu ghall-finijiet u effetti kollha tal-ligi;

4, Rat is-sentenza li tat il-Prim’ Awla tal-Qorti Civili fit-13 ta’ Jannar,

2022, li in forza taghha ddecidiet il-kawza billi:

“Tichad |-ewwel tlett eccezzjonijiet preliminari tad-Direttur tar-
Registru Pubbliku ghar-ragunijiet spjegati.

Tilga’ I-eccezzjonijiet I-ohra ta’ I-intimat fil-mertu.

Tichad it-talbiet tar-rikorrent fl-intier taghhom ghall-motivi spjegati.

L-ispejjez ghandhom ikunu a kariku tar-rikorrent, ghajr ghal dawn tal-
Awtorita’ tal-Artijiet, illi ghandhom ikunu a kariku tad-Direttur tal-
Uffic¢ju Kongunt.”

5. Dik il-Qorti tat is-sentenza taghha wara li ghamlet is-segwenti

konsiderazzjonijiet:

“Fatti tal-kaz

27. Jirrizulta, mill-provi prodotti, illi ir-rikorrent kien jiddetjeni b’titolu
ta’ enfitewsi temporanja il-propjeta” 99, Trig San Trofimu Sliema.

28. Jirrizulta li I-koncessjoni enfetewtika originarjament inghatat

29.

30.

31.

32.

33.

b’kuntratt datat 24 ta’ Mejju, 1866 ghal terminu ta’ 99 sena kif
jidher min Dok.A.

Jirrizulta  sussegwentement li |-konéessjoni  enfitewtika
imsemmija giet ipprorogata permezz ta’ kuntratt datat 6 ta’
Gunju, 1879. Konsegwentement, il-konéessjoni enfetewtika in
kwistjoni giet fit-tmiemha fit-30 ta’ Gunju, 2015 kif jidher min Dok
B.

Jirrizulta li I-fond 99, Trig San Trofimu, Sliema, fil-present, huwa
okkupat minn Evelyn Debono, u I-imsemmi fond huwa residenza
ordinarja taghha u hija cittadina Maltija. B’hekk jirrizulta li hija
gieghda tokkupa l-imsemmi fond anke wara li diet fi tmiemha il-
koncessjoni enfitewtika kif jidher mid-dokumenti ezebiti fisem
Evelyn Debono (Dok C u Dok D).

Jirrizulta li r-rikorrent talab lid-Direttur tal-Uffic¢ju Kongunt sabiex
il-proprjeta in kwistjoni minn koncessjoni enfitewtika temporanja
tigi konvertita ghal wahda perpetwa ai termini tal-Artikolu 12 tal-
Kap 158. Huwa talab dan permezz ta’ ittra datata 7 ta’ Lulju,
2015 (Dok.E).

Jirrizulta ukoll li id-Direttur tal-Uffic¢ju Kongunt irrifjuta it-talba
tar-rikorrent permezz ta’ ittra datata 27 ta’ Settembru, 2016 (Dok
F).

Jirrizulta li sussegwentement, ir-rikorrent rega’ interpella lill-
intimat sabiex jersaq ghall-pubblikazzjoni tal-Att Notarili bil-ghan

illi jigi irrikonoxxut bhala utilista perpetwu tal-fond in kwistjoni.
Huwa talab dan permezz ta’ ittra uffic¢jali Numru. 4566/2017
(Dok.G).

Ikkunsidrat

34.

35.

Jirrizulta, illi r-rikorrent bhala enfitewta, gieghed, permezz tal-
azzjoni prezenti, jitlob il-konverzjoni tac-¢ens temporanju
rigward il-fond numru 99 Trig San Trofimu Sliema jigi ikkonvertit
f'¢ens perpetwu. Inoltre™ talab ukoll li jigi ordnat i l-intimati jersqu
ghall-pubblikazzjoni tal-att notarili relattiv sabiex jirrikonoxxu lill-
istess rikorrenti bhala utilista tal-koncessjoni perpetwa tal-
imsemmi fond u dan a tenur tal-provvedimenti 12(4) u 12(6) tal-
Kap 158 tal-Ligijiet ta’ Malta.

Jirrizulta, mill-banda I|-ohra, illi I-konvenut qajjem, bhala d-difizi
ta’ natura preliminari, fl-ewwel lok, li I-kaz 265/2017 fl-ismijiet
Anthony Spiteri Paris vs Direttur tal-Ufficéju Kongunt, Jia
deciz, ittratta I-istess materja u kellu l-istess talba. Fit-tieni lok gie
eccepit li jehtieg li ssir il-prova li l-ispejjez tal-kawza 265/2017
gew saldati. Fit-tielet lok, gie eccepit, li I-azzjoni odjerna hija
kolpita bid-dekadenza ta’ sitt xhur. Fil-mertu, imbaghad, gie
eccepit mid-Direttur intimat |i t-talba tar-rikorrent diga giet
ikkunsidrata, diga inghatat ir-raguni ghaliex ma gewx sodisfatti |-
kriterji imsemmija fil-ligi, kwindi I|-konc¢essjoni enfitewtika
perpetwa ma tistax tinghata favur ir-rikorrent.

L-ewwel eccezzjoni preliminari

36.

37.

38.

L-ewwel e¢cezzjoni hija wahda ta’ natura legali fejn sahaq i |-
meritu ta’ din il-kawza hija res judicata peress li hija identika
ghas-sentenza fl-ismijiet Anthony Spiteri Paris vs Direttur tal-
Uffiééju Kongunt (265/2017) deéiza mil-Prim’ Awla Qorti Civili
fis-7 ta’ Novembru 2017.

[I-Qorti tosserva li |- exceptio rei judicatae” ghandha, bhala
fundament, il-fatt ta’ I-interess pubbliku, ukoll ghaliex “interest rei
publicae ut sit finis litiu” (Francesco Aquilina vs Neg.
Giuseppe Gasan et”, Appell Kummer¢, deciz fil-5 ta’ Novembru
1994).

Ghandu jigi rilevat li sentenza li ghaddiet in gudikat, jigifieri
wahda li ma’ tistax tigi appellata izjed, hija meqgjusa bhala tajba
u sewwa u konkluza — res judicata pro veritate habetur — jigifieri
[-fundament tal-actio u tal-exceptio rei judicatae hija
preskrizzjoni legali u ghalhekk hija suggetta ghal strictissimae
interpretationis. (Johanna Ganado vs Edward DeGaetano,
Qorti Civili Prim’ Awla deciza fl-10 ta’ Novembru 2015.

39.

40.

41.

42.

43.

Kif intgal fil-kaz Caterina Gerada vs Avukat Dottor Antonio
Caruana deciz fis-7 ta’Marzu 1958, l|-eccezzjoni tal-gudikat
ghandha tinghata interpretazzjoni stretta:

“l-eccezione di rei giudicata si deve ammettere con molta
circospezione,tanto piu quando trattasi di escludere un
diritto.”

It-tifsira ta’ res judicata giet definita mill-Qorti ta’ I-Appell
Kummer¢jali fil-kkaz Dr Jose Herrera noe vs Anthony Cassar
et noe, deciz fil-5 ta’ Ottubru 1992 fejn inghad:

“Sentenza li ghaddiet ‘in giudicato’ jigifieri li ma tistax
tappella minnha izjed, hija mizmuma bhala tajba u sewwa u
tal-haqq - res judicata pro veritate habetur ... minn naha |-
ohra fejn kwistjoni tkun giet definita u trattata, is-sentenza
ssir irrevokabbli jekk, wara li tigi appellata jew ritrattata, tigi
ikkonfermata, jew jekk ma tigix appellata jew ritrattata fi
Zmien li trid il-ligi ma ssir I-ebda pro¢edura ohra li tattakka s-
sentenza”. (Ara ukoll Charles Cortis vs Francis X Aquilina
et deciza mil-Prim’ Awla fil-25 ta’ Settembru 2003).

[I-Qorti tosserva illi huwa importanti li dawn il-prinCipji legali
involuti jridu jingraw mhux biss fl-isfond tal-principji stabbiliti fil-
gurisprudenza nostrana, izda fug kollox unikament mal-fatti
partikolari tal-kaz in kwistjoni, u kif ukoll tal-portata tas-sentenza
prec¢edenti. Fil-fatt, sabiex res judikata tigi ec¢epita b’success,
jehtieg li ¢-Cirkostanzi relevanti tal-kaz jibqghu l-istess bhal dawk
tal-kaz ta’ qabel. (Ara Angelo Bartolo vs Concetta Lautier,
Appell deciz fid-29 ta’April 1966.

In fatti, sabiex tirnexxi I-e¢¢ezzjoni tar-res judicata, jehtieg li jkun
hemm il-konkorrenza tat-tlett elementi u ¢ioe, eadem personae,
eadem res, eadem causa petendi. (Joseph Camilleri vs Lilian
Mallia, Qorti ta’ I-Appell 5 ta’Ottubru, 1998; Doris Attard vs
Giulian Borg et, Qorti ta’c I-Appell 28 ta’ Gunju 2001; Edmea
Pace vs Edward Pavia Prim’ Awla Qorti Civili 3 ta’ Lulju 2003;
Carmelo Zammit et vs Bartolomeo Xuereb Prim’ Awla Qorti
Civili 19 ta’ Jannar 2011.

Ghalhekk, il-Qorti tosserva li jehtieq li jirrizulta li fil-fatt, fiz-zewg
kawzi, jkun hemm l-istess patrtijiet, I-istess oggett, u l-istess
natura tal-kawza ossija tal-kawzali. Ghaldagstant, huwa
imperattiv li jikkonkorru t-tlett elementi msemmija fil-
gurisprudenza:

Eadem personae — il-gudizzju ikun bejn I-istess partijiet;

Eadem res — |-identita ta’ I-oggett tal-gudizzju u

Eadem causa petendi — il-fatt guridiku i minnu jitwieled id-dritt
reklamat.

44,

45.

46.

47.

48.

Dwar l-eadem res, fil-kaz Registratur tal-Qrati Superjuri vs M
of Time Ltd deciza mill-Prim’ Awla fil-17 ta’ Frar 2000, gie
ritenut:

“li mill-interpretazzjoni li jaghtu d-diversi awturi ta’ kif
ghandha tigi determinata |-identita ta’ I-oggett jidher illi I-
ahjar mod hu li tezamina jekk il-kwistjoni imgajma fit-tieni
talba gietx jew le deciza minn sentenza li tkun ghaddiet in
gudikat. Illi ghalhekk, wiehed irid jara jekk il-punt imgajjem
fit-tieni talba giex determinat mis-sentenza I-ohra jew jekk
bagax irrizolt. Illi jekk il-kwistjoni tkun diet diskussa u
deciza, allura jkun hemm l-identita ta’ I-oggett.”

Dwar I-eadem causa pedenti huwa relevanti dak li ntqal fil-kawza
diga sucitata Edmea Pace vs Edward Pavia Prim’ Awla deciza 3
ta’ Lulju 2003, fejn gie osservat:

“... il-gudikat hu valevoli biex jiddefinixxi d-domanda
sussegwenti li, ghalkemm mhux identika ghal dik definita
bil-gudikat, tkun fondata fuq l-istess ‘“ratio petendi”; u
hemm lok ghal e¢¢ezzjoni tal-gudikat anki meta I-mertu tal-
kawza ghalkemm distint mil-kawza ta’ qabel, jifforma parti
mil-istess haga, jekk il-punt kontrovers ikun |-istess: u
ghalkemm biex jista’ jigi invokat il-gudikat hemm bzonn I-
identita ta’ I-oggett, din Il-identita ma hemmx bzonn tkun
assoluta, basta li jkun hemm identita’ fuqg il-punt
kontrovers, jew ta’ l-oggett aktar ampju dedott fl-ewwel
citazzjoni.”

Fil-kaz odjern, dwar l-ewwel element, ossija dik ta’ |-eadem
persona jissussisti peress li I-partijiet huma l-istess kemm f'dan
il-kaz u kemm fil-kaz 265/2017 Anthony Spiteri Paris vs
Direttur tal-Ufficéju Kongunt. Ghalhekk, dan [-element
jirrizulta ippruvat u jsir issa jigi determinat jekk l-imsemmija
sentenza li ghaddiet in gudikat kinetx titratta proprju l-istess
oggett u l-istess kawzali ta’ din il-kawza.

Dwar it-tieni element, ossija eadem res, jirrizulta li Anthony
Spiteri Paris, bhala ¢enswalist tal-imsemmi fond, ged jitlob,
permezz tal-azzjoni odjerna, sabiex isir il-konverzjoni ta¢-éens
temporanju tal-imsmemi fond tinbidel fenfitewsi li ma taghlagx,
ossija enfitewsi perpetwa, u dan a tenur tal-artikolu 12(4) u 12(6)
tal-Kap 158 tal-Ligijiet ta’ Malta.

Jirrizulta illi ghalkemm din it-talba hija I-istess bhal dik li saret fil-
kaz 265/2017, jirrizulta illi dak mistharreg mill-Qorti fil-kaz
265/2017 kien strettament dwar jekk dik I-azzjoni kinetx nulla jew
le, peress illi ntqal li kienet saret bi ksur tal-artikolu 460(1) tal-
Kapitolu 12 tal-Ligijiet ta’ Malta, fejn gie deciz li dik |-azzjoni
ghalhekk ma kinitx tiswa.

49.

50.

51.

52.

53.

4.

55.

Ghandu jinghad illi, li fil-kaz odjern, l-e¢¢ezzjoni mqgajjma u
kkunsidrata fil-kawza 265/2017 ma gie bl-ebda mod sollevat. Di
fatti, jirrizulta li l-istharrig necessarju fil-kawza odjerna huwa ta’
natura ferm differenti, peress illi jitratta specifikatament ir-
rekwiziti tal-ligi, kif elenkati fl-artikolu 12(4) u 12(6) tal-Kap 12 tal-
Ligijiet ta’ Malta.

Ghalhekk minn ezami tas-sentenza diga moghtija, ossija I-kaz
numru 265/2017, jidher evidentement |i |-pretensjoni tar-
rikorrent, kif dedotta fil-kaz in ezami, kienet ghadha ma gietx
mistharrga. Ghalhekk tali element ma jirrizultax ippruvat.

Rigward it-tielet u l-ahhar element, ossija |-eadem causa
petendi, dak li jrid jigi ezaminat huwa jekk il-kawza gdida u t-talba
gdida hijiex fuq I-istess fatt guridiku li kien jifforma I-bazi tat-talba
prec¢edenti. Jirrizulta li kif inghad fil-paragrafu precedenti, |-
istharrig legali u I-fatt guridiku ezaminat fil-kaz 265/2017 huwa
differenti mill-istharrig maghmul f'dan il-kaz.

Nonostante [-fatt, li jirrizulta ¢ar li t-talba fiz-zewg kawzi hija I-
istess, jidher illi l-istharrig legali u I-fatti guridi¢ci mistharrga
mhumiex bl-ebda mod identi¢i. Ghalhekk huwa evidenti li I-
kwistjoni fdan il-kaz mhijiex fuq l-istess fatt guridiku li kien
jifforma |-bazi tat-talba precedenti.

In vista tas-suespost, m’hemm l|-ebda dubju li z-zewg kawzi dik
odjerna, u dik pre¢edenti m’ghandhomx bhala bazi I-istess
oggett, l-istess kawzali u I-istess fatt guridiku tat-talba pre¢edenti
fil-kaz 265/2017.

Ghalhekk, it-tlett elementi tar-res judicata ma jissussistux bir-
rizultat illi din il-Qorti mhijiex ser tilga’ I-ewwel e¢¢ezzjoni tad-
Direttur intimat.

Ghalhekk, il-Qorti tichad |-ewwel eécezzjoni preliminari tad-
Direttur intimat.

It-tieni e¢¢ezzjoni preliminari.

56.

S7.

Fit-tieni e¢¢ezzjoni preliminari, gie ecéepit I-improponibilita™ tal-
azzjoni odjerna fkaz li ma jigi ippruvat li l-ispejjez tal-kaz
265/2017 fl-ismijiet Anthony Spiteri Staines vs Direttur tal-
Uffic¢ju Kongunt, gew saldati.

Jirrizulta illi din it-tieni e¢cezzjoni tinsab sorvolata permezz ta’
nota ipprezentata fis-6 ta’ Ottubru 2020, ezebita a fol 234 tal-
process, fejn id-Direttur tal-Uffic¢ju Kongunt informa li ged jirtira
it-tieni ec¢¢ezzjoni preliminari tieghu stante li I-pagament dwar il-
kaz 265/2017 gie effetwat.

58.

Ghalhekk, ladarba it-tieni eccezzjoni giet irtirata, din il-Qorti
tastjieni milli tiehu konjizzjoni ulterjuri tat-tieni ecécezzjoni
preliminari.

It-tielet e¢cezzjoni preliminari

59.

60.

61.

62.

63.

Fit-tielet e¢cezzjoni preliminari, gie sostnut, li din l-azzjoni hija
kolpita b’dekadenza ta’ sitt xhur. Infatti gie eccepit li dak li
attwalment gieghed jitlob r-rikorrent, bl-azzjoni odjerna, hija li tigi
ribaltata decizjoni Governattiva fejn it-talba tieghu ghar-
rikonoxximent giet mi¢huda, w I-intimat jishaq li r-rikorrent
gieghed jaghmel tali talba minghajr ma jsemmi l-artikolu 469A
tal-Kap 12 tal-Ligijiet ta’ Malta, liema artikolu jirrigwarda
proprjament l-istharrig Judizzjarju, liema azzjoni taga’ bi
preskrizzjoni ta’ sitt xhur.

Fis-sottomissjonijiet tieghu, id-Direttur intimat jinsisti li din il-
kawza hija monka, ghaliex il-Qorti tista’ tissindika biss decizjoni
ta’ entitajiet Governattivi abbazi tal-artikolu 469A tal-Kap 12, u
ghalhekk, qed jigi sostnut, li din il-kawza, hija fuori termine.

Fis-sottomissjonijiet, I-intimati jgajjmu wkoll argument iehor,
mhux imsemmi fl-e¢cezzjonijiet tieghu, ossija illi t-talba odjerna
kienet fil-kompetenza tat-Tribunal tar-Revizjoni Amministrattivz
ai termini tal-Artikolu 57 tal-Kap 563 tal-Ligijiet ta’ Malta, stante
li t-talba fdan il-kaz hija ppernjata fuq stharrig ta’ ghemil
amministrattiv.

F’dan il-kuntest, din il-Qorti ser tirreferi ghal kaz fl-ismijiet Capua
Palace Limited vs Boris Arcidiacono (383/2001) deciza mill-
Qorti Givili Prim’ Awla fit-30 ta’ Jannar 2003 fejn inghad:

“In-natura u l-indoli tal-azzjoni ghandhom jigu misluta mit-
termini tal-att li bih ikunu nbdew il-pro¢eduri. Normalment
b’dan wiehed jithem li dak Ii kellu fmohhu min ikun fetah il-
kawza jkun irid jirrizulta mill-att  tac-éitazzjoni
innifsu.........

Dana jfisser illi n-natura tal-azzjoni ghandha tigi dezunta mit-
termini tal-att li bih jinbdew il-pro¢eduri. Dana intgal ukoll fil-kaz
Gaetano Farrugia et vs Philip Magri et (App Civ. 579/2002
deciza mill-Qorti tal-Appell Sede Inferjuri fil-11 ta’ Frar 2004, fejn
intgal li:

“Biex tigi iffissata I-indoli tal-azzjoni li tigi azzjoni eZercitata
wiehed irid ihares mhux tant lejn il-kliem imma lejn dak li
sostanzjalment ikun gie mitlub fic-Citazzjoni, jigifieri |-
fondament u l-oggett tal-pretensjoni fiha dedotta. Fi kliem
iehor ir-raguni guridika u I-‘fundamenti agendi’ tal-azzjoni
hu dak li hu ‘aftwalment domandato’ bhala oggett tac-
Citazzjoni.”

65.

66.

67.

68.

Din I-istess kwistjoni sollevata fil-pro¢edura odjerna, giet deciza
wkoll fil-kkaz Cynthia Genovese et vs L-Awtorita’ tal-Artijiet et
(840/2020) deciza mill-Prim’ Awla Qorti Civili fid-29 ta’ April 2021
fejn inghad:

“Galadarba kif diga inghad, din mhijiex azzjoni ta’ stharrig
amministrattiv jew ta’ revizjoni jew revoka ta’ decizjoni
amministrattiva, il-kompetenza sabiex tiddikjara i |-
koncessjoni enfitewtika temporanja tigi konvertita fwahda
perpetwa tmur lil hinn minn revoka jew revizjoni ta’ att
amministrattiv.”

L-intimat jishaq illi I-mertu tal-kaz odjern huwa decizjoni
amministrattiva mehuda mill-awtorita™ intimata u li permezz tal-
kawza odjerna l-atturi ged jittentaw jirrevokaw. Di fatti, minn
ezami tan-nota ta’ sottomissjonijiet tal-intimati, huwa evidenti li I-
intimati iqisu |-kawza bhala sempli¢i talba ghar-revoka ta’
decizjoni mehuda mill-Ezekuttiv.

Din il-Qorti, madanakollu, wara illi fliet sew l-atti tar-rikors
guramentat kif ukoll it-talbiet tar-rikorrent, tosserva illi mhuwiex
minnu li din hija kawza ghal revizjoni jew revoka tad-decizjoni
mehuda mill-ezekuttiv. Infatti, ir-rikorrenti mhuwiex jilmenta minn
decizjoni amministrattiva. Dak li ged jintalab lil din il-Qorti,
permezz ta’ dan il-kaz, huwa li r-rikorrent ghandu d-dritt
jiprevalixxi ruhu minn dak sancit fl-artikolu 12(4) u 12(6) tal-
Kapitolu 158 u ghalhekk kien qged jitlob lill-Qorti sabiex tordna |-
pubblikazzjoni tal-att notarili relattiv.

Ghalhekk, din il-Qorti ma tagbilx ma’ I-argument imressaq fit-
tielet e¢éezzjoni tal-intimat. Huwa ¢ar, mit-talba kif dedotta, Ii r-
rikorrent ged jittenta jenforza d-dritt tieghu bhala ¢enswalist a
tenur tal-Artikolu 12(4) u 12(6) tal-Kap 158 tal-Ligijiet ta’ Malta, u
I-kaz odjern ma jirrigwarda |-ebda revoka ta’ stharrig
amministrattiv. Fid-dawl ta’ dan, tirrespingi t-tielet ec¢ezzjoni
tad-Direttur intimat.

Ghalhekk, il-Qorti gieghda tichad it-tielet eccezzjoni preliminari.

Kunsiderazzjonijiet fil-mertu

69.

Qabel ma jitgies l-istharrig fil-mertu, din il-Qorti trid taghmel
ezami tad-disposizzjoni relevanti. L-Artikolu 12 tal-Kap 158
jiddisponi:

“(1) Minkejja kull haga li tinsab fil-Kodiéi Civili jew fxi ligi

ohra, id-disposizzjonijiet li gejjin ta’ dan /l-artikolu u tal-

artikolu 12A ghandu jkollhom effett dwar il-kuntratti kollha
ta’ enfitewsi temporanja li jkunu saru fi kwalunkwe

70.

71.

72.

73.

’

(4) Meta taghlaq enfitewsi temporanja ta’ dar ta
abitazzjoni okkupata minn ¢ittadin ta’ Malta bhala r-
residenza ordinarja tieghu fi zmien dak |-eghluq, li ma
tkunx enfitewsi imsemmija fis-subartikolu (2)(a) jew (b), I-
enfitewta jkollu I|-jedd jikkonverti I|-enfitewsi fwahda
perpetwa taht I-istess kondizzjonijiet ta’ enfitewsi
temporanja barra minn dawk li ikunu jirreferu ghaz-zmien
u ghac-cens. I¢-cens li jkollu jithallas b’effett mill-
konverzjoni tal-enfitewsi fwahda perpetwa u sakemm
Jjghaddu hmistax-il sena minn dik id-data ikun dags sitt
darbiet i¢-cens li kien jithallas minnufih gabel dik il-
konversjoni, u wara dan ghandu jizdied kull Amistax-il sena
b’daqgstant mic¢-¢ens kurrenti, li jkun ammont li ma jkunx
izied minn dak i¢-Cens, li jirraprezenta bil-proporzjon
mieghu z-zieda fl-inflazzjoni minn meta I-imsemmi ¢ens
ikun gie stabbilit I-ahhar.”

‘Jekk l-enfitewta ma jezercitax il-jedd moghti lilu bis-
subartikolu (4) fi zmien sitt xhur mid-data li dak il-jedd ikun
ezercitabbli, dak il-jedd ghandu bil-modifiki mehtiega,
Jjghaddi ghand min ikun qed jokkupa d-dar li jkollu jedd
jitlob, bl-eskluzjoni tal-enfitewta, li d-dar ta’ abitazzjoni
tinghata lilu mill-proprjetarju b’enfitewsi perpetwa taht |-
istess kondizzjonijiet li kienu jigu applikati kieku I-enfitewta
kien ikkonverta I-enfitewsi fwahda perpetwa.

(6) Meta I-enfitewta jew min ikun ged jokkupa d-dar ikollu
jedd jikkonverti enfitewsi temporanja fwahda perpetwa
taht is-subartikolu (4) jew (5), dan jista’ jitlob Ii jsir kuntratt
notarili fdan is-sens u l-padrun dirett jew il-proprjetarju
ghandu jilqa’ dik it-talba.”

Minn qari ta’ dan l-artikolu, jidher Ii I-legislatur ma jirrikjedix xi
forma partikolari dwar kif il-konverzjoni minn enfitewsi
temporanja ghal enfitewsi perpetwa ghandha ssehh u tigi
notifikata lid-direttarju.

Kull ma’ I-ligi tezigi huwa li l-enfitewta ghandu I-jedd jikkonverti
¢-cens minn temporanju ghal perpetwu, u li, fkaz li I-enfitewta
ma jezercitax dan il-jedd fi zmien sitt xhur mid-data li dak il-jedd
ikun ezerc¢itabbli, il-jedd jghaddi ghand min ikun ged jokkupa d-
dar li mbaghad ikollu I-jedd jitlob i ssir il-konverzjoni a favur
tieghu.

Jidher ¢ar illi l-enfitewta ezercita d-dritt tieghu ghall-konverzjoni
tac-¢ens minn wiehed temporanju ghal wiehed perpetwu entro t-
terminu ta’ sitt xhur stabbilit mil-ligi skont I-artikolu 12(5) sucitat,
u dan billi fis-7 ta’ Lulju 2015, huwa talab il-konverzjoni tal-
enfitewsi, kif jidher min Dok E ezebit mar-rikors promotur.

[I-Ligi tirrikjedi illi I-koncessjoni enfitewtika tkun tirreferi ghal dar
ta’ abitazzjoni okkupata minn ¢ittadin ta’ Malta, u li tkun okkupata
bhala r-residenza ordinarja tieghu sabiex I-utilista jkollu d-dritt

74.

75.

76.

17.

78.

jitlob, fgheluq i¢-cens temporanju, li jikkonverti t-titolu ta’
enfitewsi fwahda perpetwa.

Fil-kaz taht ezami, jirrizulta evidentement, li Evelyn Debono hija
¢ittadina Maltija. Dwar dan m’hemm |-ebda kontestazzjoni.

ll-kontestazzjoni principali, f'dan il-kaz, hija dwar jekk il-fond
mertu ta’ dan il-kaz, li fuqu ged jintalab il-konverzjoni ta¢-¢ens,
huwiex verament ir-residenza ordinarja ta’ Evelyn Debono.

F'dan ir-rigward, ir-rikorrent sostna li Evelyn Debono, Kkif
ikkonfermat fix-xhieda taghha viva voce, tabita f'dan il-fond bhala
residenza ordinarja u kif kien ilha taghmel ghal numru twal ta’
snin. Din il-verzjoni tidher korroborata minn Anna Maria Madonia
u Louis Schembri xhieda, li jogoghdu fil-vi¢inanzi tal-imsemmi
fond.

Minn naha l-ohra, l-intimati sostnew Ii I|-kriterju tar-residenza
ordinarja ma giex sodisfatt. In sostenn ta’ dan, ir-rapprezentant
tal-Awtorita’ tal-Artijiet, Martin Bajada xehed u kkonferma li meta
ikkonsulta I-file ghall-kaz in ezami, sab li meta saret spezzjoni
ma nstab hadd fil-fond de quo, u meta saret il-‘call in® mal-bieb
tal-fond, ossija twahhlet notice mal-bieb ta’ barra, hadd ma gatt
awvicina jew ikkuntattja lill-Awtorita’ sabiex ikun jista’ jsir ac¢ess
u spezzjoni fuq il-fond. Inoltre’, l-intimati sostnew ukoll, li I-kont
tad-dawl u l-ilma ma jurix bl-ebda mod li I-fond in kwistjoni huwa
abitat.

[I-Qorti tqis illi hawnhekk huwa relevanti dak li ntgal fil-
gurisprudenza nostrana, dwar ‘residenza ordinarja’. Fil-kaz
AIC Joseph Barbara et vs Nathalie Scicluna deciza mill-Prim’
Awla Qorti Civili fit-18 ta’ Mejju 2010 inghad hekk:

“... Dawn jinkludu I-irgad u I-mistrieh regolari fil-fond in
kwistjoni, il-fatt li fil-fond in kwistjoni jinzammu l-oggetti
personali u |-hwejjeg ta’ min jippretendi li ghandu
residenza, il-fatt illi f'din ir-residenza huwa jghaddi z-Zzmien
liberu tieghu fejn hu jipprattika d-delizzji tieghu u jaghmel
ix-xoghol personali tieghu. Tindika wkoll il-kelma
‘residenza’ il-fond fejn wiehed jippranza u jic¢ena, fejn
wiehed jiréievi |-korrispondenza u anke fejn jiréievi I-hbieb,
u fejn il-hAbieb u terzi jistennew li jsibu lil min hu hemm
resident. Fis-sentenza taghha tat-8 ta’ Frar 1971 Coppini
noe vs Vella Bonnci noe, il-Qorti tal-Appell osservat i
b’residenza ordinarja wiehed ghandu jfisser post b’¢ertu
grad ta’ kontinwita', apparti assenza incidentali jew
temporanji. Id-durata mhux kriterju esklussiv u
necessarjament determinant. Hu pero kriterju tajjeb dak li
jirrigwarda I-mod kif bniedem ugwalment jorganizza hajtu.
Residenza ordinarja timplika permanenza u abitwalita’
(Ara Agius vs Agius - Qorti tal-Appell Inferjuri deciza fit-2
ta’ Dicembru 1994).

F’'dak il-kaz kompla jinghad hekk:

“Normalment, id-dokumenti tal-hajja civili bhal 1.D. card,
registrazzjoni tar-Registru Elettorali mal-korporazzjonijiet,
jikkostitwixxu prova izda mhux necessarjament prova
konklussiva.” (Ara wkoll Borg Costanzi vs Debarro
deciza mill-Prim’ Awla fis-26 ta’ Ottubru 1998, u Calleja et
vs Ellul, Appell deciz fid-29 ta’ Novembru 1996; u Angela
sive Gina Balzan vs Hilda Lateo noe (290/2007) deciza
mill-Prim’ Awla fl-24 ta’ Marzu 2015).

Kif spjegat fil-kaz AIC Joseph Barbara vs Carmelo Borg et
(35/2007) deciza mill-Prim’ Awla Qorti Civili fil-11 ta’ Ottubru
2012:

“Residenza ordinarja mhijiex definita ghall-fini tal-Kap 158.
Ir-residenza hija stat ta’ fatt Ii trid tirrizulta mill-provi tal-
kaz.” (Agius vs Copperstone et dec¢iza mill-Prim’ Awla
Qorti Civili fil-25 ta’ Mejju 1966).

Relevanti wkoll dak li nghad fis-sentenza tat-8 ta’ Frar 1971,
Coppini noe vs Vella Bonnici noe, fejn il-Qorti tal-Appell
osservat li b’residenza ordinarja, wiehed ghandu jfisser post
b’¢ertu grad ta’ kontinwita’, apparti assenzi acc¢identali jew
temporanji. Id-durata mhijiex kriterju esklussiv u nec¢essarjament
determinanti. Hu pero” kriterju tajjeb dak li jirrigwarda I-mod kif
bniedem ugwalment jorganizza hajtu. Residenza ordinarja
timplika permanenza u abitwalita’.

[I-Qorti tirrileva li r-residenza ordinarja trid tirrizulta minn sensiela
ta’ fatti ppruvati u fil-kisba taghha ma hemm xejn awtomatiku.
Ghalhekk, il-fatt li persuna jkollha d-dokumenti li prima facie
jattestaw konnessjoni taghha mal-fond wahedhom ma jistghux
jitgiesu bhala prova inkonfutabbli ta’ residenza. Per ezempju, I-
inkluzjoni fir-Registru Elettorali jikkostitwixxu biss prova li trid tigi
verifikata, li tista’ tkun koroborattiva, izda mhux neé¢essarjament
u dejjem konklussiva (Calleja et vs Ellul deciza mill-Qorti tal-
Appell fid-29 ta’ Novembru 1996).

Fil-kaz in ezami, jirrizulta li I-kontestazzjoni principali, u I-pern tal-
vertenza odjerna hija proprju dwar dan ir-rekwizit tar-residenza
ordinarja. Jehtieg illi jigi ippruvat, li Evelyn Debono ghandha r-
residenza ordinarja fil-fond in kwistjoni, u ¢ioe" fil-fond 99, Triq
San Trofimu Sliema.

Mill-assjem tal-provi, jidher li jezistu zewg verzjonijiet differenti,
dik moghtija mir-rikorrent, u dik moghtija mill-intimati.

Kif intgal fil-kaz Moviment Azzjoni So¢jali vs Noel Borg
(188/2007/1) deciz mill-Qorti tal-Appell fit-18 ta’ Lulju 2014:

“Din il-Qorti tghid li ghal dak li huwa apprezzament tal-
provi, il-kriterju mhuwiex jekk il-gudikant assolutament
jemminx dak li jkun gie spjegat lilu, izda jekk dawk I-
ispjegazzjonijiet humiex verosimili fi¢c-¢irkostanzi zvarjati
tal-hajja (Borg vs Bartolo dec¢iz mill-Qorti tal-Appell
Inferjuri fil-25 ta’ Gunju 1980). ll-grad ta’ prova rikjest fil-
kamp civili huwa dak li bizzejjed li jkun inissel certezza
morali fmohh il-gudikant |i tkun indotta minn
preponderanza ta’ provi meqjusa fuq bilan¢ ta’
probabiltajiet.” (Caruana vs Laurenti deciza mill-Prim
Awla Qorti Civili fit-8 ta’ April 1994; Borg vs Manager ta’
I-Intrapriza tal-Halib decéiza mill-Prim’ Awla Qorti Civili fis-
17 ta’ Lulju 1981; Vassallo vs Pace (Vol. LXX.1.144 u
Zammit vs  Petrococchino dec¢iza  mill-Appell
Kummerdcijali fil-25 ta’ Frar 1952).

H

Fil-vertenza odjerna, |-punt krucjali huwa |-allegata residenza ta’
Evelyn Debono fil-fond de quo.

Fix-xhieda taghha Evelyn Debono ikkonfermat li toqghod fil-fond
numru 99 Trig San Trofimu Sliema, u ilha tirrisjedi hemmhekk sa
minn tfulitha. Din il-verzjoni giet korroborrata minn Anna Maria
Madonia u minn Louis Schembiri li sostnew fix-xhieda li Debono
toqghod fl-imsemmi fond.

L-intimati, da parte taghhom, sostnew li r-rekwizit ta’ residenza
ordinarja ma giex sodisfatt, stante li meta saret spezzjoni u ‘call
in’ fil-fond de quo, gatt ma nstab hadd u minbarra hekk, la hemm
linja ta’ telefon fil-fond de quo, u I-kont ta’ I-ilma u tad-dawl ma
jurix konsum ta’ residenza.

Ghalhekk, jezistu zewg verzjonijiet kontrastanti u diversi.

Ikkunsidrat

90.

91.

92.

Jirrizulta Ii I-ID card ta’ Evelyn Debono tinsab registrata fuq il-
fond 99 Triq San Trofimu, Sliema u, skond ir-rapprezentant tal-
Uffic¢ju Elettorali, hija giet irregistrata |-ewwel darba f'dan I-
indirizz  f-1956. Ghalkemm din hija prova importanti,
madanakollu wahidha, kif inghad fil-gurisprudenza, din mhijiex
dejjem prova inkonfutabbli.

[I-Qorti ghalhekk ghaddiet biex fliet, bir-reqga, ix-xhieda viva
voce ta’ Evelyn Debono, li hija I-pern u li minnha johorgu |-fatturi
relevanti li ghandhom jigu indagati fil-materja li ged tigi
mistharrga, u dana fl-ottika illi, b’residenza ordinarja, wiehed
ghandu jfisser post b’¢ertu grad ta’ kontinwita®, apparti assenzi
in¢identali jew temporaniji.

Jibda biex jinghad, li mix-xhieda ta’ Evelyn Debono li saret fl-
imsemmi fond taghha stess u meritu tal-proceduri odjerni, ossija,
San Trofimu, Sliema, mill-Assistent Gudizzjarju assenjata mal-

Qorti, hareg evidentement, li I-istat tal-fond mertu tal-kaz huwa
stat dilapidat, minghajr ebda kumditajiet, minghajr ebda
‘appliances’, lanqgas hemm ‘fridge’, lanqas hemm ‘washing
machine’, la post fejn issajjar, lanqas facilitajiet sanitarji fejn hija
tista’ tinhasel jew tahsel hwejjigha, bis-sufan bil-molol mgabbza
1 barra.

Minn titwila fdan il-fond, ¢ertament irrizulta wkoll, li fiz-zewgt
ikmamar tisfel m’hemm l-ebda facilita ta’ irgad u, fix-xhieda
taghha, Evelyn Debono ikkonfermat li hija torqod fis-sular ta’ fuqg.
[I-Qorti, madanakollu, ma tistax ma tesprimix it-thassib taghha
dwar il-fatt li, filwaqt li Debono isostni, fix-xhieda taghha, li hija
ma tiflahx issajjar jew tahsel hwejjigha, hija madankollu ghandha
s-sahha illi titla’ torqod ta’ kuljum fis-sular ta’ fuq — persuna ta’ I-
eta taghha illi allegatament ma ghandha sahha taghmel xejn,
certament ma hijiex ser ikollha s-sahha titla’ sular kull darba i
trid tistrieh, li prezumibbilment, fl-eta’ taghha, huwa variji drabi fil-
gurnata.

[I-Qorti ma tistax ma turix t-thassib taghha dwar il-prova li I-kont
tad-dawl u ilma, fejn jirrizulta illi, bejn il-5 ta’ Awissu 2015 u s-16
ta’ Frar 2016 (fol 14) ossija mija u hamsa u disghin gurnata (195),
il-konsum tad-dawl kien ta’ 59 units, jigifieri angas minn terz ta’
unit jum (0,3) btotal tal-kont tad-dawl fkonsum ikun €6.18,
filwagt illi ghall-ilma, mhux talli kellha thallas izda kellhom
ihallsuha lura €7.54.

Huwa rilevanti wkoll jigi osservat illi r-rikorrent ma hassx il-htiega
illi jipproduci lir-rapprezentant tal-ARMS sabiex jipprezenta
rendikont tal-konsum tad-dawl u ilma tul is-snin ta’ okkupazzjoni
da parte ta’ Debono.

Kwistjoni ta’ rilevanza kbira hija dik relatata mal-linja tat-telefon,
fejn jirrizulta, mix-xhieda ta’ Debono, li hija waqgfet il-linja tat-
telefon mill-imsemmi fond, u dana minkejja illi hija anzjana li tghix
wehedha u tistgarr li thossha ma tantx tiflah — hija kemmxejn
inverosimili kif persuna ta’ I-eta taghha ma jkollha |-ebda ac¢ess
li ¢¢empel ghall-ghajnuna, fkaz ta’ bzonn u dana ghax hi stess
gatghet il-linja tat-telefon.

Sinifikanti wkoll huwa, li meta, fix-xhieda taghha, kienet
mistogsija kemm thallas kera f'dan il-fond, hija semmiet ghal
darba darbtejn I-ammont ta’ Lm16.00 u bl-ebda mod ma indikat
il-kera fewro. Meta mistogsija ripetutivament dwar din il-
kwistjoni ta’ kera, hija fl-ahhar affermat u kkonfermat Ii mhijiex
thallas kera u ma tafx meta hallset kera I-ahhar. Dan huwa fatt,
li mar-rizultanzi fattwali kollha |-ohra, ma jistax bl-ebda mod
jindika li hemm residenza ordinarja, ghaliex huwa princ¢ipalment
parti mir-rekwiziti li ladarba hemm ir-residenza, ghandha tithallas
il-kera.

98.

99.

100.

101.

102.

103.

104.

[I-Qorti ma tistax ma tosservax illi mix-xhieda principali ta’ Evelyn
Debono, illi hija x-xhud kardinali ghas-su¢cess tal-azzjoni tar-
rikorrent, hargu hafna fatti li juru bi¢-¢ar illi I-fond ma huwiex ir-
residenza ordinarja taghha, a differenza ta’ dak dikjarat mir-
rikorrent.

Hija inverosimili illi Evelyn Debono ged tgatta’ hajjitha fzewgt
ikmamar fejn lanqas hemm facilitajiet sanitarji, fejn hija
m’ghandha I-ebda facilita” fejn tinhasel, m’ghandha I-ebda fridge
jew appliances ohra, fejn izzomm ilma jew halib frisk. Jinghad
ukoll illi, fix-xhieda taghha, Debono galet illi hija tiekol u tixrob
kollox minn barra, madanakollu, ma ngabet ebda prova ta’
ricevuti ta’ dak li hija tixtri minn barra jew mill-kazin ta’ ma’
genbha Ii hija semmiet fix-xhieda taghha.

Hija ¢certament interessanti wkoll illi r-rikorrent ma hassx il-htiega
illi jipprodu¢i xhud mill-kazin vicin biex jikkonferma li hija tmur
tixtri I-ikel u x-xorb ghall-konsum taghha ta’ kuljum minn
hemmhekk. Ma hemm I-ebda prova dwar dan — ¢ertament, kieku
kien minnu illi Evelyn Debono tiekol barra kuljum, kien ikun facli
ghar-rikorrent iressaq rapprezentant tal-Kazin jikkonferma tali
fatt.

Hija totalment inverosimili illi persuna ta’ l-eta taghha, ma
ghandha assolutament ebda facilita la sanitarja u wisq angas ta’
ghixien fid-dar, ma tikkonsuma assolutament ebda dawl u ilma,
u ghalkemm tbati f'sahhitha, titla’ sular kull darba li trid tistrieh u
tohrog barra kull darba li trid tiekol.

Tali sketticizmu tal-Qorti hija msahha wkoll bil-fatt illi, meta hija
kienet ged tigi mistogsija, in kontro-ezami, dwar dawn in-
necessitajiet bazi¢i ta’ kuljum, u ghaliex gatt ma nstabet id-dar
meta saret spezzjoni jew accéess, hija kienet kontinwament
evaziva fix-xhieda taghha u qalet i hija tkun barra.

Filwagqt illi tgharraf li r-rikorrent kien talab lill-Qorti sabiex tac¢c¢edi
fuq il-post sabiex tac¢certa minn jeddha l-istat ta’ faqar li fih
allegatament tghix Evelyn Debono, il-Qorti tosserva illi, ‘I hinn
mill-allegat stat ta’ fagar, li seta’ jigi stabbilit jew le minn aécess,
ir-rikorrent seta’ fac¢ilment iressaq provi in sostenn tal-konsum
tal-elettriku w ilma kif ukoll li Debono dejjem tiekol barra fil-kazin,
u dana gatt ma ressaghom, u tali nuggas hija indikattiva tal-fatt
li ma hemm ebda mod biex jipprova dak li r-rikorrent gieghed
jikkontendi — li I-fond 99, Triq San Trofimu, Sliema, huwa
attwalment ir-residenza ordinarja ta’ Evelyn Debono, kif huwa
jikkontendi.

Ghalhekk, din il-Qorti ma tqgisx il-fatti, kif rakkontati fix-xhieda ta’
Evelyn Debono stess u riprodotti mir-rikorrent bhala |-bazi tal-
azzjoni tieghu, bhala verosimili, u tqis illi I-fatt li Evelyn Debono
hija registrata mal-awtoritajiet li toqghod fil-fond de quo ma tistax

titgies bhala prova suffi¢jenti biex turi illi I-fond meritu tal-kawza
odjerna huwa attwalment ir-residenza ordinarja taghha.

105. Ghaldagstant, din il-Qorti ssib fuq bazi ta’ probabilta’, illi fdan il-
kaz, m’hemmx provi sufficjenti li jissodisfaw li I-fond 99, Triq San
Trofimu Sliema kien u ghadu ir-residenza ordinarja ta’ Evelyn
Debono.

106. In vista tas-suespost, ladarba ma jissussistix ir-rekwizit imsemmi
fl-artikolu 12(4) tal-Kapitolu 158 tal-Ligijiet ta’ Malta, I-azzjoni tar-
rikorrent kif redatta fir-rikors promotur ma tistax tigi kkunsidrata
favorevolment.”

6. Rat ir-rikors tal-appell tal-attur li in forza tieghu, ghar-ragunijiet
minnu premessi, talab li din il-Qorti joghgobha:

“tirrevoka s-sentenza moghtija mill-Prim Awla tal-Qorti Civili fil-kawza

fl-ismijiet premessi billi tilga’ it-talbiet tar-rikorrenti appellant waqt li

tichad I-eccezzjonijiet tal-intimat appellat.

Bl-ispejjez taz-zewq istanzi kontra l-appellati.”

7. Rat ir-risposta tad-Direttur konvenut li in forza taghha, ghar-
ragunijiet minnu premessi, jissottometti illi din il-Qorti:
“‘ma ghandha jkollha I-ebda diffikulta sabiex tikkonferma s-sentenza
moghtija mill-Ewwel Onorabbl Qorti u tichad dan l-appell fl-intier
tieghu bl-ispejjez kontra I-istess appellant.”
8. Rat illi bis-sahha tal-emendi li dahlu recentement permezz tal-Att
XXXII tas-sena 2021, il-Qorti nghatat is-setgha sabiex tghaddi ghas-
sentenza u dan a tenur tal-Artikolu 152 (5) tal-Kodici ta’ Organizzazzjoni
u Proéedura Civili (Kap. 12 tal-Ligijiet ta’ Malta) u wara i rat il-proceduri

bil-miktub, ma tgisx mentieg li jinghata smigh u ghalhekk ser tghaddi

minnufih ghas-sentenza.

9. Rat l-atti kollha tal-kawza u d-dokumenti esebiti;

Ikkunsidrat:

10. i Pdin il-kawza fis-sempli¢ita taghha tikkoncerna kawza biex ic¢-
¢ens temporanju fuq il-fond 99, Trig San Trofinu, Sliema, li skada fl-2015,
jigi konvertit f¢ens perpetwu stante I-ligi. Dan id-dritt jinghata jekk il-fond
ikun okkupat minn persuna li hija ¢ittadin ta’ Malta u bhala r-residenza
ordinarja taghha. L-Ewwel Qorti galet li ma jirrizultalhiex li |-fond, kif
allegat, hu okkupat minn Evelyn Debono bhala r-residenza ordinarja
taghha, u ghalhekk, ¢ahdet it-talba taghha. L-attur appella mis-sentenza
u ged jinsisti li I-fond imsemmi huwa I-post fejn din Evelyn Debono

toqghod b’'mod regolari.

11. Din il-Qorti, fl-ewwel lok, tirrileva li da parti tad-Direttur konvenut
ma sarx appell mid-decizjoni tal-Ewwel Qorti li cahdet I-ewwel u t-tielet

eccezzjoni tieghu u dawn il-partijiet tas-sentenza ghaddew in gudikat.

12. Jibga’' ghalhekk, li jrid jigi diskuss il-meritu li hu wiehed ta’ fatt, u
¢ioe, jekk Evelyn Debono kinitx tirrisjedi fil-fond in kwistjoni bhala r-
residenza ordinarja taghha. Bhala materja ta’ fatt, din il-Qorti trid taghti
certa affidabilita lill-Ewwel Qorti, pero™ din il-Qorti hija wkoll fid-dover li

tezamina I-provi prodotti biex tara hi ghandhiex jew le ssostni d-decizjoni

tal-Ewwel Qorti. Din il-Qorti fliet u ezaminat il-provi u bhall-Ewwel Qorti

gabilha ma ssibx illi [-attur ipprova l-allegazzjoni tieghu.

13. L-okkupazzjoni biex twassal ghal ¢erta regolarita trid ikollha grad
ta’ kontinwita u d-dar trid tkun attrezzata biex fiha tghix persuna b’mod
abitwali u b’certa kumdita kif ovvjament jippermetti l-istat ta’ dik il-
persuna. lIrid ikun post, kif intqal drabi ohra, fejn il-persuna tghaddi I-hin

ta’ mistrieh taghha u fejn tipprattika d-delizzji taghha.

14. F'dan il-kaz, kif affermat |-Ewwel Qorti, “kif jirrizulta mir-ritratti
esebiti”, il-fond huwa fi stat dilapitat u minghajr ebda kumditajiet. Fil-fond
ma hemm ebda “appliances”, langas hemm “fridge” u langas magna tal-
hasil, la parti fejn issajjar, u lanqas facilitajiet sanitarji fejn hija tista’
tinhasel jew tahsel hwejjigha. M’'ghandhiex linja tat-telefon u langas
televizjoni u s-sufan ghandu I-molol imgabbza ‘I barra. Il-kamra tas-
sodda hija fis-sular ta’ fug, b’din Evelyn Debono, li hi mara anzjana ta’ 88
sena, tghid li titla’ kuljum it-tarag biex tistrieh u torqgod (avolja biex timxi
fit-trig izzomm mal-hajt u tuza bastun!). L-uffi¢¢ju konvenut jghid ukoll li
meta baghat xi uffi¢jal u perit jispezzjona I-fond, ma fethitilhomx u halla
karta biex |-okkupant imur ikellimhom, imma ma mar hadd jikkuntattja I-

ufficcju.

15. ll-kontijiet tad-dawl u ilma ma jindikawx uzu tal-fond bhala
residenza. Inoltre, I-attur stess stgarr li I-fond m’ghandu ebda forma ta’
kumditajiet “inkluz sempliciment bozza wahda fkull kamra”. Jghid ukoll li
din Evelyn Debono tmur tiekol generalment mill-Kazin tal-Banda tas-
Sacro Cuor, izda hadd minn dan il-kazin ma tressaq bhala xhud biex
jikkonferma dan. Tressqu zew( persuni, girien ta’ din Evelyn Debono, li
galu li gieli jarawha fit-triq vi¢in id-dar taghha, perd hadd minnhom ma

jaghti xhieda konvincenti ta’ abitazzjoni ordinarja.

16. Din il-Qorti tara li din Evelyn Debono taghmel xi uzu mid-dar in
kwistjoni, izda ma tistax tqis li I-fond iservi bhala residenza ordinarja
taghha. IlI-fond hu nieges minn attrezzi bazi¢i li wiehed jistenna li jsib
fresidenza ordinarja. L-Ewwel Qorti ghamlet studju bir-reqga tal-provi li
ngabu quddiemha, u din il-Qorti tara Ii dik il-Qorti wzat id-diskrezzjoni
taghha bil-ghagal u b’'mod ragjonevoli. L-analizi tal-fatti li ghamlet I-
Ewwel Qorti huwa wiehed korrett u studjat, u ezaminat I-istess fatti fid-

dawl ta’ dak li wiehed jistenna minn ewl id-dinja.

Ghaldagstant, ghar-ragunijiet premessi, tiddisponi mill-appell tal-attur

Anthony Spiteri Paris billi tichad l-istess u tikkonferma s-sentenza tal-

Ewwel Qorti.

L-ispejjez in prim istanza jibqghu kif deciza mill-Ewwel Qorti, filwaqt li

dawk ta’ din it-tieni istanza jithallsu mill-appellant Anthony Spiteri Paris.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

